
MARIJA WIEQFA HDEJN IL-QABAR

Dalghodu, waqt li kont inhejji ruhi biex nigi f’din id-dar ta’ Marija biex flimkien maghkom
noffrilha 1-wens u 1-farag f’dan il-jum tas-Sibt Qaddis wara li lbierah assistiet lil Binha
jingatel fuq is-salib, 1-Ispirtu s-Santu pprovdieli gharfien gdid permezz ta’ ghejun teologici li
huma patrimonju tal-Knisja Bizantina, liema taghrif ifarragni qatigh, ghax skoprejt li f’dan is-
Sibt 1i fih riha ta’ mewt, hawnhekk f’din id-dar mhux jien ser inwennes lil Marija, imma
Marija twennes lili (lilna).

Fil-fatt nistqarr maghkom li ghall-ewwel darba bl-ghajnuna ta’ Girgor Palamas (1296-1359),
li huwa meqjus bhala l-akbar teologu fil-Knisja ta’ Bizanzju, tant li meta nikkwotawh inkunu
gisna ged nikkwotaw lil San Tumas ta’ Aquino fit-teologija Kattolika, intbaht li meta San
Mattew jghid li “Marija ta’ Magdala u Marija 1-ohra baqghu hemm bilgieghda biswit il-
gabar” (27:61), imbaghad ikompli li “l-ghada s-Sibt maz-Zerniq tal-ewwel jum tal-gimgha,
Marija ta’ Magdala u Marija 1-ohra marru jaraw il-qabar” (28:1), Marija l-ohra hija Marija,
Omm Gestl u Omm taghna!

Iva, illum is-Sibt, Marija kienet hdejn il-gabar ta’ Binha! Fuq kollox mhux naturali li omm li
tidfen 1il Binha, 1-ghada tmur fuq il-qabar tieghu? Anzi, Palamas jghid li 1-Gimgha filghaxija,
wara li nizzlu lil Gesti minn fuq is-salib, Marija marret man-nisa l-ohra (mirafore) jixtru 1-
fwejjah (myron) biex jidilku 1-gisem mejjet ta’ Gest. Fi kliem Palamas, “minghajr dubju,
Marija hija Omm Alla”. Fl-Ghanja tal-Ghanjiet “myron” (fwieha) huwa l-isem tal-Gharus
(1:3). Kristu huwa l-Iben ta’ Alla “midluk” bil-fwieha tal-Ispirtu bhala Sultan, Sacerdot u
Gharus tal-Knisja. Myron huwa wiehed mit-titli li 1-Knisja Griega taghti lil Kristu. Marija, il-
Mirofora, hija dik 1i ggorr il-fwieha — dik li ggorr lil Kristu, il-midluk tal-Mulej, Feddej tal-
bnedmin u Gharus tal-mifdija. Dawn in-nisa, maghhom Marija, huma xhieda tal-mewt u d-
difna ta’ Gesui; huma dawk li qeghdin ifittxu lil Kristu li huwa nieqes. Wara tlett ijiem, Marija
flimkien man-nisa li kien hemm maghha, kienet parti minn dik il-laggha tal-ghageb li sehhet
meta dehrilhom Kristu Rxoxt.

Marija kienet hdejn il-qabar hergana tistenna lill-Iben taghha jqum! Ghax kuntrarjament
ghad-dixxipli u n-nisa, Marija, li kienet izzomm f’qalbha dak li kienet tisma’ minn fomm
Binha, emmnet lil Gest meta qal li kien ser ihott it-Tempju u fi tlett ijiem jerga’ jibnih...
meta habbar li kien ser iqum mill-mewt. Huwa kien jghidilhom li kien mehtieg li Bin il-
Bniedem ibati hafna, ikun michud mill-anzjani u mill-gassisin il-kbar u I-kittieba, jogtluh u
wara tlett ijiem jerga’ jqum (Mk 8:31). Imma d-dixxipli ma emmnuhx! Waqt li I-qlub tad-
dixxipli u tan-nisa twajba kienu tqal bin-niket tat-telfa, fir-ruh ta’ Marija, illum is-Sibt, jibda
jbexbex iz-zerniq ta’ dak il-jum minghajr ghabex, il-jum tal-Qawmien.

Palamas ikompli jghid li meta nhasset thezziza, kulhadd beza’ u harab, imma Marija bagghet
hemm. Kien ghalhekk li jinzel 1-anglu tal-Mulej mis-sema biex igerbeb il-gebla biex proprju
lil Marija, li 1-guf taghha kien l-ewwel “qabar” ta’ Kristu, issa jifthilha dan il-gabar biex tkun
hi l-ewwel wahda li tara lil Binha haj mill-gdid. Kien jixirqilha li tkun hi l-ewwel 1i tara 1-
gabar miftuh, ghax hu permezz taghha li ghalina nfethu t-tezori tal-grazzja.



Palamas jghid li dak l-anglu li nizel biex igerbeb il-gebla tal-qabar kien Gabrijel, dak li
habbar lil Marija li kellha tkun Omm Alla. Ghalhekk, xhin illum Gabrijel ra lil Marija gejja
lejn il-gabar, haffef nizel hdejha fejn il-qabar biex jghidilha: “La tibzax, Marija, ghax int sibt
grazzja quddiem Alla”.

Meta jikkontempla lil Marija fil-jum tas-Sibt il-Kbir, Gorg min-Nikomedja, isqof li kien jghix
fis-seklu disgha, ipoggi dan il-kliem sabih fuq fomm Marija, dik li jsejjah “esperta ta’ Alla”:

“Mulej, int fin-natura divina tieghek ma tmut gatt; imma bhala bniedem batejt fin-natura
umana taghna; u issa, int li minn dejjem inti fi hdan il-Missier, tinsab fil-guf tal-art. Qum bil-
gisem int li fid-divinita tieghek ma tistax tigi mjassar. Stenbah, ghalhekk, int li b’ghajnejk
miftuha tghasses fuq is-sekli. Ohrog u 1-gemgha tal-popli tilqghek bit-tifthir. Hekk anki jien
nara l-wic¢ mixtieq tal-Mulej li tant ged nistenna herqana. Biex inkun nista’ nikkontempla 1-
gmiel li jizboq kull gmiel uman u nara tielgha 1-glorja ta’ Alla kollu qdusija. Hekk inkun
nista’ nisma’ l-lehen tieghek li jlissen kliem helu u mimli grazzja. Kif fit-twelid Marija
Ommok kienet l-ewwel wahda li int fawwart bil-ferh, hekk tkun hi l-ewwel wahda li
thabbrilha 1-ferh tal-Qawmien. Idher, int li int dejjem maghqud maghha, biex hi tibga’ dik li
hadd ma jirbhilha”.

Ghalhekk, f’dan il-Jum ta’ skiet kollu fwieha, intennilkom minn qalbi: La tibzghux tiehdu lil
Marija ghandkom! F’Marija ghandna lil dik li emmnet li I-mewt mhix l-ahhar kelma, u
ghalkemm kollox kien riha ta’ mewt, hi baqghet wieqfa kollha tama. Din l-istedina
naghmilha bil-qawwa lill-Knisja f’Ghawdex li f’certi partijiet taghha, jiddispjacini nghid,
hemm biss sinjali ta’” mewt — f’certi rqajja’ nara li 1-hajja spiritwali hija assenti ghalkollox,
anki jekk inperrcu kostumi religjuzi. X’jiswa li jkollna tempji mlibbsa sabih u nigru bl-Irxoxt
fuq spallejna jekk Kristu Rxoxt ma jhezzizx hajjitna? Kieku mhux ghax bhal Marija u bl-
ghajnuna ta’ Marija nibga’ nistenna sakemm jigi anglu u jgerbeb il-blata tgila li ged
timblokka 1-hajja Kristjana, kieku naqta’ qalbi minn din il-Knisja! Amen.



